
EAE-KO AURREKONTUAK. «Gardentasunaren» izenean oposizioko alderdiek egin dituzten 

osoko zuzenketak banan bana eztabaidatzea eta bozkatzea erabaki du Legebiltzarreko 

lehendakariak, gehiengoaren aurka. Hamabost urteko ohitura hautsi egin du, horrela. 

Atutxaren dimisioa eskatu du 
oposizio guztiak, Jaurlaritzaren 
«mesedetan» aritzeagatik 
EAEko aurrekontuen osoko zuzenketak ebazteko hiru bozketa egiteko agindu du 

Juan Maria Atutxa, atzo, Eusko Legebiltzarrak aurrekontuen zuzenketak banan bana bozkatuko dituela adierazten. 

AURREKARIAK 

Hiru aldiz gehiengoaren aurka 
Juan Maria Atutxa Eusko Legebiltzarreko presidentea Parla
mentuko gehiengoaren aurka azaldu da. Bozeramaileen ba
tzordean, herenegun, PPk, PSE-EEk eta Batasunak eskatu zio
ten Aurrekontuei buruzko eztabaida eta bozketa «ohiko» tra
mitazioarekin egiteko, hau da, bozketa bakarrean ebaztea. 
EAJk, EAk eta IUk, ordea, bereizteko eskatu zioten, eta hori 
hobetsi du, oposizioak baino eserleku gutxiago duten arren. 

Ez da lehen aldia izan, ordea. Legealdi honetan beste bi al
diz oposizioaren aurka azaldu da Atutxa. Talde parlamenta
rioak eratzeko, EAk diputatujeltzale bat hartu zuen, oposizio
ko taldeen aurka. Batasunari aurre hartu zion, eta horrek bide 
eman zion, hurrena, batzordeetan bi kide izateko. Zazpirekin 
geratu balitz, bat gutxiago izango zukeen. Oposizioak bilkura
ko ordezkaritza errespetatzeko eskatu zuen, baina alferrik. 

Felix Iriarte I GASTEIZ 

Aho batez erantzun dute Eusko 
Legebiltzarrean oposizioko al
derdiek. Juan Maria Atutxa pre
sidenteak hartu duen erabakia
rekin haserre, Batasunak, PPk 
eta PSE-EEk haren dimisioa es
katu dute. Legebiltzarraren zer
bitzuanjardun beharrean, Atu
txa Eusko Jaurlaritzaren eta 
EAjren mesedetan aritu dela 
uste dute, eta hori «onartezina» 
dela adierazi dute hiru alderdie
tako eledunek. 

«Atutxak prestigio guztia gal
du du. Ez da Legebiltzarraren 
alde azaldu eta erakunde hau 
Jaurlaritzaren eta EAjren zer
bitzuan jarri du», esan zuen Le-

opoldo Barreda PPko bozera
maileak, Atutxaren dimisioa al
darrikatzeko. PPko legebiltzar
kidearen arabera, Atutxak ez du 
«ausardiarik» izan Jaurlaritzako 
alderdiei aurre egiteko , eta 
«amore eman du» haien eskaki
zunen aurrean. 

Rodolfo Ares PSE-EEko ele
dunak antzeko hitzak erabili zi
tuen. «Duintasun politikoaga
tik» Atutxak dimititu egin behar 
lukeela esan zuen, eta hala 
egingo ez balu, alderdi sozialis
tak haren dimisioa lortzeko 
«baliabide guztiak» erabiliko di
tuela erantsi. «EAjko kide beza
la jardun du; militantearen izae
ra aurretik jarri du, eta hori 
onartezina da Legebiltzarreko 

presidente batengan», adierazi 
zuen PSE-EEko bozeramaileak. 

Batasunak ere uste du Atu
txak ez duela karguan segitu be
har. Osoko zuzenketak banan 
bana eztabaidatu eta bozkatze
ko aginduarekin, Jaurlaritza 
«salbatu» nahi duela pentsa
tzen du ezker abertzaleak. «Le
gebiltzarreko presidenteak era
baki du osoko zuzenketen boz
keta, Gobernua salbatzen duen 
sistemaren araberakoa izango 
dela. Orain arteko tradizio par
lamentarioa hautsi egin du, eta 
guztiz kuestionagarria den pa
per eta protagonismo politikoa 
bereganatu, alderdikeria hutsez 
jokatuz», arrazoitu du Batasu
nak, Atutxaren dimisioa eska
tzeko. 

EAJk, EAk eta IUk Atutxaren 
baratzean utzi zuten aurrekon
tuei buruzko erabakia. Hala ere, 
afera honetan guztian j eltzaleen 
eskua ikusi du oposizioak. 
«EAJk instituzioak batzoki bat 
izango balira bezala gobernatu 
nahi ditu, eta horretarako behar 
diren tranpa eta iruzur politiko
ak egiteko lotsarik ez du. Iruzur 
honen antzezpenean Atutxak 
jokatu duen papera onartezina 
da», adierazi du Batasunak. 

Atutxa Ibarretxeren «lehen
dakariorde onenaren modura» 
lanean ari dela esan zuen Are
sek, eta Barredak Gobernuaren 
aginduak «zorrotz» betetzea 
egotzi zion. «Araudia aldatzen 
du Gobermuari komeni zaione
an eta Gobernuak nahi duene
an», adierazi zuen. 

«Gardentasunez» jokatu 
duela esan du Atutxak 
Osoko zuzenketak banan bana 
eztabaidatu eta bozkatzeko era
bakia «gardentasunaren» ize
nean hartu zuela esan zuen Atu
txak. Bezperan, bozeramaileen 
batzordean, EAJk, EAk eta IUk 
proposaturikoa hobetsi zuen, 
eta hautu hori egin zuen, esan 
zuenez, «legearekin bat» dato
rrelako, eta erabaki «logiko eta 
demokratikoa» delako. 

«Erabakia erabat demokrati
koa da, bakoitzaren jokabideak 
argitzeko balio duelako», argu
diatu zuen atzo Atutxak. Jaurla
ritzako alderdien iritziarekin bat 
eginez, esan zuen oposizoko al
derdiek zuzenketa «erabat ez
berdinak eta motibazio ezberdi
nekin» egin dituztela, eta guz
tiak «multzo berean» sartzea ez 
zuen bidezkotzat jo. 

Argudio ezberdinak erabil
tzeak ez luke argituko Jaurlari
tzak egin beharko lukeen 
proiektu berria, aurrekontu 
proiektua itzultzea erabakiko 


